МТВ – Добро утро Македонијо, Јули, 2012, емисија посветена на Штип
Интервју со Д-р Кукубајска, читање на патриотска поезија:
 
Т’ГА ОД ЈУГ

Духовни крилја како да наметнам
во домашни страни светлина да сретнам
на свети места јас да си идам
да видам Штип, Кукa да видам,
за пак да гледам сонце со зраци исти
душа што ми чисти од Господ до мене.

А - ако таму сонце не ме сретне,
и ако веќе смркнато од злодела, не светне,
на друг пат далечен јас нема да се стегам,
oд свои страни нема да бегам
зашто во Мене, не надвор, сонцето огрева,
зашто во Нас душата живи ѕвезди посева
И овде и таму - и болести и болки да обвиваат
и замрсени мрежи план(ета) да покриваат,
омрази мразни и стеги поразни,
моќни земјотреси и урагани да има, или
надвор: силни насилства световно да владеат,
во мене: мили Боже, милини свето, неуморно пеат.


Јас ќе мора овде да седам
и јас ќе мора и омрази да гледам.
Откажувам летови, од роден дом не бегам -
до нашите мили, предобри срца да бидам,
да гледам Штип, Ново Село да видам.
таму душата посилно грее од технолошка зора
и темните мисли ги праќа во пуста гора.

Таму плодовите на духот - Божјата сила
со сета скромна величественост ги подарила:
За бистар поглед кон пречисто родителско битие
и низ бранови темни за светло родовско откритие
за - и вселена да гледаш - или веб страна, нигде
да не постанеш за глобална генеричност храна.

Таму, со љубов неизмерна, со моја, чиста пот
саканите да ги хранам -
Планетата ќе се растури без нив, претци и наследници,
ако останам!!!

